
Whārangi Mahi 

KAUWHATA POU 5 

HE TŪHURATANGA 

Me mahi takirua kōrua ko tētahi hoa. 

Ko tā kōrua mahi, he kohi mai i ngā whakaaro o ētahi tāngata rua 
tekau mō te momo hua rākau e tino reka ana ki a rātou.  He pai te tuku 
pātai ki tō whānau me ō hoa i waho atu o te kura. 

1. Me whakarite tētahi tūtohi hei tuhi māu i ngā whakaaro o ngā 
tāngata.  Kia pēnei pea te āhua:M  

te hua rākau te tokomaha tāngata
āporo   
ārani     
pītiti     

mereni     
…     

2. Tuhia he tohu ki te taha o te āporo mō ia tāngata ka kī mai ko te 
āporo tana hua rākau tino reka.  He pai te tārima i ngā tohu, he 
māmā noa iho te tatau.  Arā, kia pēnei:  

3.  
4. Tuhia he kauwhata pou hei whakaatu i ngā whakaaro o ēnei 

tāngata 20 mō te hua rākau e tino reka ana ki a rātou.  Kaua e 
wareware ki te whakaingoa i te kauwhata me ngā tuaka e rua.  
Tuhia kia rua ngā āhuatanga matua e whakaaturia ana ki tō 
kauwhata pou.  

5. Tīkina te tūtohi a tētahi atu rōpū.  Tuhia tētahi kauwhata pou 
hiato hei whakaatu i ngā whakaaro o ō tāngata 20 me ngā 
whakaaro o ngā tāngata 20 o tērā rōpū.  Kia rerekē te tae o ngā 
pou mō ō tāngata me ngā tāngata 20 o rōpū kē.  Tuhia kia rua ngā 
kōrero matua e whakaaturia ana ki tō kauwhata pou hiato.  



6. Ko tā koutou mahi i konei, he whakakotahi mai i ngā tūtohi katoa 
o ia rōpū i tō akomanga.  Tuhia tētahi tūtohi hou ki te papa 
tuhituhi hei whakaatu i ngā whakaaro o ngā tāngata tokomaha mō 
te momo hua rākau e tino reka ana ki a rātou.  Whakaaturia ki 
tētahi kauwhata pou. 

 
 


